[llum hmistax ta’ Marzu tas-sena  No.
elfein u tlieta u ghoxrin (15-
03/2023).
Kostituzzjoni ta’
Quddiemi Nutar Dottor Dejan Debono, dehru personalment Fondazzjoni
debitament identifikati minni permezz tad-dokumenti uffi¢jali
li ser jissemmew: Insinwat fir-Regsitru
Pubbliku ta’ Malta fi:
Abner Joe Buttigieg, [...] u

Dylan Farrugia, [...];

Vol. |
Aktar ’il quddiem flimkien u solidament bejniethom imsejha ‘il-
Fundaturi’, u/jew ‘Abner Joe Buttigieg’ u ‘Dylan Farrugia’,
rispettivament, u

Neil Cutajar, [...], aktar ’il quddiem imsejjah ‘Neil Cutajar’.

Peress illi I-Fundaturi jixtiequ li jikkostitwixxu u jistabilixxu
fondazzjoni ghal benefi¢cju pubbliku u ghal dawk I-ghanijiet u
b’dawk il-funzjonijiet kif imsemmija hawn isfel.

Ghalhekk bis-sahha ta’ dan [|-Att, il-Fundaturi qeghdin
jikkostitwixxu u jistabilixxu fondazzjoni bl-isem ‘Fondazzjoni
ghall-Konservazzjoni tan-Nahla Maltija’, fil-gasir ‘KNM’ aktar
’il quddiem imsejha ‘il-Fondazzjoni’.

STATUT
L-Ewwel Artikolu - L-Isem u I-Indirizz

11 [I-Fondazzjoni tkun maghrufa bhala FONDAZZJONI
GHALL-KONSERVAZZJONI TAN-NAHLA MALTUA, fil-
gasir ‘KNM’, filwagt li bl-Ingliz tkun maghrufa bhala
FOUNDATION FOR THE CONSERVATION OF THE
MALTESE HONEY BEE.

1.2 Is-sede tal-Fondazzjoni tkun [...], Malta, bl-indirizz
elettroniku jkun nahlamaltija@gmail.com.

It-Tieni Artikolu - 1l-Personalita Legali

2.1 II-Fondazzjoni tkun entitd awtonoma ta’ natura mhux-
kummercjali b’personalita legali distinta bis-setgha li, skont il-



provedimenti ta’ dan I-Istatut, tidhol f’obbligazzjonijiet u
transazzjonijiet li jorbtu mal-funzjonijiet proprji taghha.

2.2 L-attiv u I-passiv tal-Fondazzjoni huma distinti mill-attiv
u l-passiv tal-Fundaturi u tal-Amministraturi taghha. Ebda parti
minn dan I-Istatut ma tista’ tigi interpretata jew mifthiema li |-
Fundaturi jew I-Amministraturi taghha ghandhom ikunu
personalment responsabbli ghal kwalunkwe dejn, pendenzi jew
passiv inkorsi mill-Fondazzjoni jew ghal xi obbligazzjoni li tkun
dahlet ghaliha 1-Fondazzjoni.

2.3 ll-Fondazzjoni hija entita korporativa u tgawdi s-setghat
kollha li kull entita legali tgawdi in forza tal-personalita legali
lilha attribwita.

It-Tielet Artikolu - II-Missjoni

3.1 II-Fondazzjoni tkun organizzazzjoni bla profitti u ghal
beneficcju pubbliku.

3.2 L-ilsna ufficcjali tal-Fondazzjoni jkunu I-Malti u I-Ingliz.

3.3  Sfond tal-isfidi li ged tiffaccja in-Nahla Maltija u r-
raguni ghall-kostituzzjoni ta’ din il-Fondazzjoni: Fost ir-regjuni
li l-ispe¢i tan-Nahla tal-Ghasel (Apis mellifera) hi indigena
insibu dak Mediterranju. Fil-gzejjer Maltin, insibu tghammar is-
sottospeci (razza) tan-Nahla tal-Ghasel Maltija (Apis mellifera
ruttneri) li tinsab biss fl-arcipelagu Malti, fatt li jaghmilha
endemika ghal dawn il-gzejjer. Huwa car li 1-karaterristi¢i tan-
Nahla Maltija ged jigu imniggsa min-Nahal tal-Ghasel ta’ razez
barranin 1i qeghdin jigu impurtati f’pajjizna. Peress li n-Nahal
tal-Ghasel jitghammar fuq barra b’distinzjoni minima bejn
sottospeci differenti, dan qieghed iwassal sabiex il-genetika tan-
Nahla Maltija li kienet izolata ghal ghexieren ta' snin tithallat
(hybridisation). Konsegwentament, b’mod indirett in-nahla
Maltija qed tingered ghax ftit ftit, qieghda titlef il-karatteristici
‘Maltin’ minhabba dan it-tahlit. Iktar minn hekk, dan iwassal
sabiex l-adattament 1i kellha biex tghix f’abitat u klima lokali
jintilef ukoll. Il-kuncett evoluzzjonarju tas-sopravivenza tal-
aktar tajbin (survival of the fittest) ged jigi imfixkel bil-kbir
ghad-detriment tas-sottospeci li tifforma parti mill-patrimonju
naturali Malti. Dan il-process ta' tahlit bla dubju tefa’ lil din is-
sottospeci endemika ghal pajjizna f’riskju serju ta’ estinzjoni.
Tajjeb li ssir ukoll referenza ghas-settur apikulturali lokali, li



jiddependi intrinsikament fuq in-Nahla tal-Ghasel Maltija. Fil-
kuntest tat-tibdil fil-klima, il-protezzjoni tas-sottospeci lokali hi
ukoll importanti ferm. Il-potenzjal t'addament ghal klima iktar
harxa fil-futur qarib qieghda biss fil-konservazzjoni tas-
sottospeci endemika. L-importanza tal-konservazzjoni tan-nahla
lokali u t-trobbija taghha hu vantagguz u ta' importanza. Fiha
innifisha s-sottospeci Maltija ghandha valur intrinsiku sforz I-
endemicita taghha, li tkompli tarrikkixxi il-bijodiversita lokali.
Il-konservazzjoni ta’ din is-sottospe¢i huwa necessarju anke
f’ambitu t’apikultura sostenibbli fil-gejjieni.

Ir-Raba’ Artikolu — L-Objettivi

4.1  L-ghan ewlieni tal-Fondazzjoni ghandu jkun illi tfassal
u tahdem fuq pjan ta’ azzjoni dwar il-konservazzjoni tan-Nahla
Maltija u tichu hsieb il-koordinament u l-ezekuzzjoni tieghu.
Din il-Fondazzjoni ser tkun ged tahdem biss fuq kwistjonijiet li
ghandhom x’jagsmu man-Nahla Maltija.

4.2  Ix-xoghol tal-Fondazzjoni ghandu jkun li tahdem fuq
dawn is-sussegwenti objettivi li huma bbazati fuq 1-ghan
prin¢ipali u li minnhom imbaghad jigi imfassal pjan ta’ azzjoni:

a) Tgharraf bl-importanza tan-Nahla Maltija ghall-ambjent
naturali ta’ pajjizna (ekologija) u ghas-settur tal-apikultura u
f’iktar sens wiesgha dak agrikolu.

b) Tgharraf li n-Nahla Maltija taghmel parti mill-patrimonju
naturali Malti u ghalhekk jisthoqqilha li tigi kkonservata
b’mod olistiku.

c) Tinkoraggixxi l-gharfien, it-trobbija u r-ricerka fuq in-nahla
endemika Maltija.

d) Tigbor taht umbrella wahda u tikkordina entitajiet varji,
individwi u organizzazzjonijiet mhux governattivi i
ghandhom interess fil-konservazzjoni tan-Nahla Maltija.

e) Taghmel pressjoni biex jigi mfassal pjan sabiex in-Nahla
Maltija tkun protetta b'mod olistiku.

II-Hames Artikolu - Is-Setghat

5.1  Ghall-finijiet li twettaq I-objettivi msemmija hawn fuq,
is-setghat tal-Fondazzjoni jkunu jinkludu dawn li gejjin:



a) taccetta u tircievi fondi jew proprjeta ohra, mobbli jew
immobbli, minn gvernijiet, organizzazzjonijiet
internazzjonali,  fondazzjonijiet,  agenziji,  entitajiet
kummerc¢jali, individwi jew minn imkejjen ohra, kemm jekk
inter vivos jew causa mortis;

b) tidhol fi ftehim ma’ persuni u/jew ma’ entitajiet ohra ghall-
ezercizzju tal-funzjonijiet taghha u t-twettiq tal-objettivi
taghha;

c) wahedha jew ma’ ohrajn, twaqgaf entitajiet ohra biex tmexxi
’l quddiem I-objettivi taghha; u

d) taghmel dak kollu li hu in¢identali jew konduttiv ghat-
twettiq tal-objettivi taghha.

Is-Sitt Artikolu — L-Amministraturi

6.1 L-Amminstraturi tal-Fondazzjoni huma:

a) Abner Joe Buttigieg, [...];
b) Dylan Farrugia, [...]; u
c) Neil Cutajar, [...],

IIkoll komparenti fug dan I-Att u Ikoll ta’ nazzjonalita Maltija
illi geghdin jaghtu 1-kunsens totali taghhom ghall-hatra taghhom
bhala Amministraturi tal-Fondazzjoni kostitwita permezz ta’ dan
I-Att.

6.2  Kull Amministratur ghandu minghajr dewmien jiddikjara
bil-miktub kull kunflitt ta’ interess, attwali jew potenzjali, lill-
Fondazzjoni fl-uffic¢ju registrat taghha u tali Amministratur
jkun prekluz milli jippartecipa u jivvota wagt dawk il-lagghat li
matulhom ikun qgieghed jigi diskuss u tittiehed decizjoni fuq il-
kunflitt ta’ interess in kwistjoni.

6.3 ll-kariga ta” Amministratur mhix remunerata u |I-
amministraturi ma jistghux ifittxu li jaghmlu profitt mill-kariga
taghhom fil-Bord tal-Amministraturi. Meta persuna tkun
Amministratur u impjegata tal-Fondazzjoni fl-istess zmien, tali
persuna tista’ tigi remunerata ghas-servizzi rezi minnha biss, u
mhux bi hlas ghal kariga tieghu jew taghha ta Amministratur.
II-Fondazzjoni ghandha tizgura li r-remunerazzjoni tal-impjegati



taghha u fornituri ta’ servizzi ohra ma tkunx tippregudika I-kisba
tal-objettivi tal-istess Fondazzjoni.

Is-Seba’ Artikolu - 1I-Kontribuzzjoni

7.1 [I-Fundaturi ged jikkontribwixxu lill-istess Fondazzjoni
s-somma globali ta’ mitejn u erbghin Ewro (€240), liema
somma tithallas lill-Fondazzjoni b’mod shih u minn liema
somma Abner Joe Buttigieg u Dylan Farrugia geghdin
jikkontribwixxu l-ammont ta’ mija u ghoxrin Ewro (€120) kull
wiehed minnhom.

7.2 Abner Joe Buttigieg u Dylan Farrugia bhala Fundaturi
tal-Fondazzjoni, geghdin jaccettaw il-Kontribuzzjoni li ged issir
lill-Fondazzjoni minn kull wiched minnhom bis-sahha ta’ dan I-
Att.

It-Tmien Artikolu - Ir-Rapprezentanza Legali

8.1  Ir-rapprezentanza legali tal-Fondazzjoni tkun vestita
f’Abner Joe Buttigieg u Dylan Farrugia flimkien jew, fin-nuqgas
taghhom, f’kull persuna ohra li 1-imsemmija Abner Joe
Buttigieg u Dylan Farrugia jaghzlu 1i jahtru ghal dan 1-iskop.

Id-Disa”> Artikolu - It-Tmexxija u [|-Bord tal-
Amministraturi

9.1 Minn fost I-Amministraturi mahtura b’dan I-Att, Dylan
Farrugia ikun President, Abner Joe Buttigieg ikun Segretarju u
Neil Cutajar ikun Tezorier.

9.2  Decizjonijiet kollha relatati mal-amministrazzjoni u t-
tmexxija tal-Fondazzjoni ghandhom jigu diskussi fil-Bord tal-
Amministraturi u I-istess Bord ghandu jiddeciedi billi I-membri
tieghu jiehdu vot ta’ maggoranza semplici (50% + 1).

9.3  L-Amministraturi u I-Fundaturi jistghu jinnominaw
Amministraturi godda, b’dan illi kull Amministratur irid jigi
approvat b’vot unanimu mill-Fundaturi.

94 L-ufficcju tal-Amministraturi jkun ghal perjodu ta’ tliet
(3) snin. Wara l-iskadenza ta’ dan il-perjodu I-Amministraturi
ghandhom jergghu jigu mahtura kif inhu stipulat fil-klawsola
precedenti.



9.5  Fl-eventwalita illi xi Amministraturi jkunu gabu
ruhhom b’mod dizonest jew kontra I-ethos tal-Fondazzjoni, il-
Fundaturi jkollhom il-jedd illi jitterminaw il-kariga tal-istess
Amministraturi b’mod immedjat. 1l-kariga tal-Amministraturi
tista’ tigi mitmuma ghar-ragunijiet stipulati f’din il-klawsola,
anke minn Fundatur wiehed (1) biss, hlief jekk I-Amministratur
soggett ghat-tnehhija jkun Fundatur huwa wkoll. Inoltre, il-post
vakanti tal-Amministraturi li jkunu tnehhew in forza ta’ din il-
klawsola ghandhom jittiehdu minn Amministraturi ohra
mahtura skont artikolu disgha sub-paragrafu tlieta (9(3)).

9.6  L-Amministraturi  jistghu jirrizenjaw  mill-kariga
taghhom ta’ amministraturi billi jipprezentaw avviz ragonevoli
lill-Bord tal-Amministraturi.

9.7  Oltre, l-iskadenza tat-terminu ta’ tliet (3) snin stabbilit
aktar ’il fug u t-tnehhija mill-kariga minhabba imgieba
dizonesta u li tmur kontra l-ethos tal-Fondazzjoni, kif diga
imsemmi aktar gabel, l-uffic¢ju ta’ amministratur jispicca wkoll
f’kaz ta” mewt tal-istess amministratur kif ukoll f’kaz ta’
rizenja, skont liema minnhom issehh 1-ewwel.

9.8  Meta jkun hemm vakanza fost I-Amministraturi, din
ghandha timtela’ b’ Amministraturi godda sa mhux aktar tard
minn tliet (3) xhur mid-data illi I-post ikun sar vakanti.

Fl-eventwalita li I-post jibga’ vakanti wara I-imsemmija tliet (3)
xhur, il-Fundaturi ghandhom jaghmlu sejha pubblika ghal post
ta’ Amministratur, liema sejha pubblika ghandha tigi
mifthiemha u kkordinata mill-Fundaturi fl-istess Zzmien tal-
vakanza.

Persuni li jersqu lejn il-Fundaturi wara sejha pubblika bhal din
ghandhom jigu approvati bhala Amministraturi mill-istess
Fundaturi b’vot unanimu.

Fi kwalunkwe kaz, matul il-perjodu li kariga ta> Amministratur
tkun ghadha vakanti u I-Fondazzjoni tkun qieghda tigi
amministrata minn zewg (2) amministraturi biss, il-Fondazzjoni
ghandha tibqa’ titmexxa mill-Fundaturi sakemm jimtela |-post
vakanti.

Inoltre, ma jkunx hemm bzonn li jinhatar Amministratur gdid
jekk fil-Bord tal-Amministraturi jkun fadal mill-anqas tliet (3)
amministraturi jokkupaw il-kariga.



9.9 ll-quorum ghal-lagghat tal-Bord tal-Amministraturi
jkun ta’ hamsin fil-mija (50%) tal-Amministraturi kollha, liema
quroum ghandu jigi milhuq fi zmien kwarta mill-hin li fih tkun
mifthiemha li  ssir il-laggha. Decizjonijiet —mehuda
b’maggoranza semplici (50% + 1) waqt lagghat 1i fihom ikun
intlehaq quorum ikunu jiswew dagslikieku jkunu ttiehdu mill-
Bord tal-Amministraturi  kollu. F’kaz illi 1-quorum ma
jintlehagx il-laqgha tithassar u tigi appuntata ghal jum iehor.

9.10 II-Bord tal-Amministraturi jgawdi s-setghat kollha
moghtija lilu mil-Ligi u b’dan I-Istatut, skont il-bzonn ghat-
twettieq tal-objettivi tal-Fondazzjoni.

9.11 Fil-gadi tal-obbligi tieghu, il-Bord tal-Amministraturi
huwa marbut bl-obbligazzjonijiet fidu¢jarji skont kif stipulat f’
Artikolu elf mija u erbgha u ghoxrin ittra ‘A’ (1124A) tal-
Kodi¢i Civili, Kapitolu sittax (16) tal-Ligijiet ta’ Malta.

9.12 L-obbligi tal-Bord tal-Amministraturi inter alia
jinkludu s-segwenti:

a) Il jassiguraw li I-Fondazzjoni tilhaq l-objettivi socjali
taghha kif kontemplat f’dan I-Istatut;

b) i jamministraw hwejjigha ta” kuljum, imexxuha minghajr
intoppi, u jassiguraw li I-Fondazzjoni tosserva dan I-Istatut,
il-proveddimenti tal-Ligi u l-policies and procedures li
jistghu jigu stabbiliti minn Zzmien ghal zmien;

c) Ml jissalvagwardjaw, izommu fil-pussess, taht kontroll u
fis-sigur l-assi tal-Fondazzjoni kif ukoll jassiguraw li I-
Fondazzjoni tosserva I-provvedimenti ta’ dan I-Istatut, tal-
Ligi u I-policies and procedures li jistghu jigu stabbiliti
minn zmien ghal Zmien,;

d) i jibgghu lura milli jwettqu affarijiet li b’xi mod jistghu,
direttament jew indirettament, ifixxklu I-objettivi li
ghalihom qgieghda tigi mwaqqfa 1-Fondazzjoni;

e) Illli minn Zmien ghal zmien jistabilixxu, japplikaw u
josservaw normi ta’ mgieba u operat, skont il-bzonn, bil-
ghan illi |-Fondazzjoni titmexxa b’mod onest, legali,
efficjenti u ottimali;

f) 1Illi jzommu kotba finanzjarji xierqa u rekords ohra illi
jirriflettu sew u fis-shih 1-operat u t-tranzazzjonijiet tal-



Fondazzjoni;

g) Wi jaghmlu kulma jkun mehtieg ghat-twettiq tal-
funzjonijiet taghhom u l-objettivi tal-Fondazzjoni;

h) i jissottomettu rendikont tal-amministrazzjoni taghhom
gabel ma jhallu I-kariga u jirritornaw minghajr dewmien I-
assi kollha tal-Fondazzjoni 1i jistghu jkunu fil-pussess
taghhom lill-Amministraturi 1-ohra u/jew lis-Successuri
taghhom,;

i) i jiehdu kwalunkwe azzjoni korporattiva u jiffirmaw
dokumenti u strumenti legali, 1i jistghu jkunu mehtiega,
bil-ghan illi jawtorizzaw jew jippermettu lill-Fondazzjoni;

J) Ul jiddeciedu dwar u jissorveljaw general policies and
strategies tal-Fondazzjoni.

L-Ghaxar Artikolu - It-Terminu u x-Xoljiment tal-
Fondazzjoni

10.1 Il-Fondazzjoni qieghda tigi kostitwita ghal zmien
indefinit filwaqt li tkun independenti, volontarja u bla profitti.
[I-Bord tal-Amministraturi jkun obbligat ixolji u jqieghed fi
stral¢ il-Fondazzjoni fl-eventwalita illi I-objettivi jkunu ntlahqu
jew ezawriti jew jkunu saru impossibbli, diment illi hekk kif
issehh il-grajja I-Istatut ma jigix emendat kif provdut f’dan I-
Att sabiex titnehha r-raguni tax-xoljiment.

10.2  Fl-eventwalita li I-Fondazzjoni tigi terminata, xolta u
mgqieghda fi stral¢, il-Bord tal-Amministraturi ghandu
jidentifika fondazzjonijiet ohra bla profitti li ghandhom
objettivi jew ghanijiet simili ghall-Fondazzjoni kostitwita b’dan
I-Att u wara li jissodisfa djun u kull passiv iehor, I-istess Bord
ghandu jghaddi l-assi residwi lill-fondazzjoni hekk maghzula.

10.3 Fundatur ma jistax jirrizenja mill-irwol tieghu ta’
Fundatur, izda jkollu I-jedd illi jitlob I-awtorizazzjoni tal-Qorti
ta’ Malta sabiex thassar ismu minn Fundatur tal-Fondazzjoni,
salv kwalunkwe proveddiment opportun li I-Qorti joghgobha
taghti.

lI-Hdax-il Artikolu - 1I-Finanzi u I-Attiv Kostituttiv



11.1  ll-Fondazzjoni jkollha s-setgha li tkabbar il-fondi
taghha u, jekk mehtieg, tircievi donazzjonijiet jew tissellef
minn istituzzjonijiet finanzjarji.

11.2 ll-Fondazzjoni jkollha s-setgha li tiftah kont bankarju
jew aktar u li tohrog cekkijiet f’isimha sakemm dawn ikunu
ffirmati minn minn tal-ingas tnejn (2) mill-Amministraturi
Abner Joe Buttigieg, Dylan Farrugia, u Neil Cutajar.

11.3 L-Attiv Kostituttiv tal-Fondazzjoni jikkonsisti f’dawn li
gejjin:

a) llI-Kontribuzzjoni maghmula mill-Fundaturi fuq dan I-Att;

b) Kwalunkwe kontribuzzjonijiet irrevokabbli ohra maghmula
favur  il-Fondazzjoni  mill-Fundaturi  u/jew  mill-
Amministraturi;

c) Kwalunkwe kontribuzzjonijiet maghmula minn terzi
persuni lill-Fondazzjoni;

d) Kull dhul u akkwisti ohra maghmula mill-Fondazzjoni.

It-Tnax-il Artikolu - Ir-Rapport Annwali

12.1 ll-Bord tal-Amministraturi ghandu jizgura li jkunu
geghdin jigu mizmuma kotba finanzjarji (books of accounts) u
li fihom ikun gieghed jinzamm rendikont tas-segwenti:

a) Dettalji tal-flus kollha li tkun irceviet il-Fondazzjoni u tal-
pagamenti kollha li tkun ghamlet I-istess Fondazzjoni;

b) L-Assi li jappartjenu lill-Fondazzjoni;

c) Ill-Passiv tal-Fondazzjoni.

12.2  ll-kontijiet annwali (annual accounts) jigu mhejjija ghal
perjodu li jibda mill-ewwel jum ta’ Jannar sal-ahhar jum ta’
Dicembru ta’ kull sena, b’dan illi ghas-sena kurrenti elfejn u
tlieta u ghoxrin (2023) dawn il-kontijiet ghandhom jigu
mhejjija mil-lum sal-ahhar jum ta’ Dicembru ta’ din I-istess
sena.

12.3  ll-kontijiet annwali fug imsemmija ghandhom jigu
mressqga  quddiem  il-Bord  tal-Amministraturi  ghall-



approvazzjoni u ghandhom jigu hekk approvati sa mhux aktar
tard minn tliet (3) xhur minn tmiem l-ahhar sena finanzjarja.

124 1l-Bord tal-Amministraturi ghandu jhejji  rapport
annwali darba kull sena b’effett mil-lum.

12.5 1lI-Bord tal-Amministraturi  ikun  obbligat iforni
informazzjoni shiha u preciza dwar in-natura u l-ammont ta’
assi tal-Fondazzjoni, inkluz il-kontijiet annwali tal-istess
Fondazzjoni u informazzjoni dwar Il-andament tal-
amministrazzjoni a favur:

(@) l-Fundaturfi;
(b) Kwalunkwe Qorti kompetenti;
(c) L-Avukat Generali jew 1-awtorita kompetenti taht il-Ligi; u

(d) ll-Kummissarju tal-Organizazzjonijiet VVolontarji.

Tali informazzjoni ghandha tigi provduta mill-Bord tal-
Amministraturi ~ sakemm  l-ottjeniment  taghha  jkun
ragonevolment prattiku u fi zmien ragonevoli mid-data tat-talba
maghmula lill-istess Bord bil-miktub mill-entitajiet jew persuni
imsemmija hawn fug.

It-Tlettax-il Artikolu - L-Emendi Statutorji

13.1 1l-Bord tal-Amministraturi ghandu s-setgha illi jaghmel
kwalunkwe emendi necessarji ghal dan 1-Istatut, salv illi I-istess
Amministraturi jottjenu I-kunsens antecedenti bil-miktub tal-
Fundatur/i. Qabel I-Amministraturi jersqu fuq id-debitu att
pubbliku li bih huma jemendaw I-Istatut tal-Fondazzjoni, huma
jkollhom is-setgha li jabbozzaw emendi li minn zmien ghal
zmien ikun jidrilhom li jkunu necessarji ghat-titjieb ta’ dan -
istess Statut, liema emendi, I-Amministraturi jagblu li ma
jkollhomx effett legali sakemm huma jidhru fuq id-debitu att
pubbliku sabiex jaggornaw I-Istatut tal-Fondazzjoni ai termini
ta’ dawn l-emendi kollha li jkunu gew abbozzati minnhom
internament minn zmien ghal Zmien.

13.2  Fi kwalunkwe kaz:

(a) Ebda emenda ma tista’ tkun taffettwa I-indipendenza u I-
awtonomija tal-Fondazzjoni, fis-sens illi I-Istat ta’ Malta



m’ghandux ikollu s-setgha, direttament jew indirettament,
illi jinnomina, jahtar, jibdel jew inehhi xi wiched jew
wahda  mill-Amministraturi  tal-Fondazzjoni, u |-
Fondazzjoni ma tista’ qatt tkun agenzija pubblika.

(b) Ebda emenda ma tista’ taffetwa I-validita ta’ kwalunkwe
haga legali maghmula mill-Amministraturi gabel id-data
tat-tali emenda, u I-ebda emenda ma tista’ taffetwa jew
tinterrompi l-andament ta’ atti legittimi  jew impenji
legittimi li jkunu saru jew li jkunu ghadhom iridu jigu
kompluti mill-Amministraturi.

(c) Meta jsiru emendi, I-Istatut tal-Fondazzjoni ghandu jerga’
jigi stabbilit mill-gdid b’tali mod illi jkun jikkonsolida I-
emendi kollha li jkunu saru sat-tali data.

(d) Jekk kwalunkwe wahda mill-provvedimenti ta’ dan |-
Istatut hija jew issir invalida, il-validita legali tal-
provvedimenti l-ohra kollha ta’ dan I-istess Istatut ikunu
dagstant iehor meqjusa invalidi.

(€) Ir-rekwiziti stipulati mil-Ligi illi jkunu rilevanti ghall-
emendi ta’ dan |I-Istatut ghandhom jigu debitament
osservati fi kwalunkwe zmien, u tali emendi ghandhom
isiru biss b’att pubbliku notarili.

L-Erbatax-il Artikolu — Ligi Applikabbli u Gurisdizzjoni
14.1  Ill-Fondazzjoni hija soggetta ghal-Ligijiet ta’ Malta.

142 F’kaz ta’ litigazzjoni jew tilwim bejn il-Fundaturi, il-
Fondazzjoni, jew xi hadd mill-Amministraturi taghha, il-
partijiet involuti ghandhom jaghmlu I-almu taghhom kollu
sabiex isibu soluzzjoni amikevolment billi jinnegozjaw
flimkien in bona fede.

Jekk it-tilwima ma tigix rizolta a sodisfazzjon tal-partijiet
kollha, din ghandha tigi dec¢iza mill-Qrati kompetenti ta” Malta
skont il-Ligi ta’ Malta.

Dikjarazzjonijiet Statutorji

Ghall-finijiet tal-Att Dwar |-Organizzazzjonijiet Volontarji,
Kapitolu erba’ mija u tnejn u disghin (492) tal-Ligijiet ta’
Malta, artikolu tlieta (3), sub-inciz tlieta (3), paragrafu ittra ‘f”,
il-Fundaturi qeghdin jiddikjaraw illi I-Fondazzjoni kostitwita u



stabbilita permezz ta’ dan 1-Att mhix partit politiku,
m’ghandiex skopijiet politici u mhix ikkontrollata minn,
relatata jew affiljata ma’ partit politiku u ghalhekk il-
Fondazzjoni ghandha titqies bhala organizzazzjoni volontarja
ghall-finijiet tal-istess Att.

Inoltre, ghall-finijiet tal-Att kontra Money Laundering
(Kapitolu tliet mija tlieta u sebghin (373) tal-Ligijiet ta’ Malta),
il-Komparenti geghdin jiddikjaraw illi ma humiex esposti
politikament (politically exposed), u li I-fondi uzati u I-
pagamenti kollha maghmula fug dan I-att mhumiex gejjin minn
kwalunkwe frott ta’ attivitajiet illegali. Din id-dikjarazzjoni
qieghda ssir wara li jiena Nutar sottofirmat spjegajtilhom 1-
importanza taghha skond il-ligi.

Dan |-Att gie maghmul, moqri u ppubblikat previa d-debita
¢erzjorazzjoni lill-Komparenti skont il-ligi f'Malta, Hal
Ghaxaq, ‘Notre Dame’, bieb numru ghaxra (10).

Iffirmati:

Abner Joe Buttigieg.
Dylan Farrugia.

Neil Cutajar.

Dr Dejan Debono,

Nutar Pubbliku ta’ Malta.



